
Cov Ntses Twg yog cov uas Yuav Muaj Mercury Ntau 
Dua?

* cov ntses loj dua
* cov ntses uas laus dua
* cov ntses uas noj lwm cov ntses (walleye, northern, bass)

Peb Muab Hlais Tawm los sis Ntxuav los sis Muab Tus 
Ntses Ua Noj Kom Tshem Tau Cov Mercury Tawm Tsis 
Tau Los?

Tsis tau, cov mercury nyob rau hauv cov nqaij lawm. Tiam 
sis, yog tias tshem cov rog thaum uas koj muab ntxuav thiab 
ua tus ntses noj, koj yuav pab txo tau lwm yam kab mob 
uas yuav muaj tau xws li PCBs.

Ib Pluas Noj Yog Ntau Npaum Li Cas?

Ib pluas noj mas yog muab ib nrab phaus ntawm tus ntses 
ua ntej yuav muab ua noj rau ib tug neeg uas muaj 150 
phaus. Cov pluas noj rau cov neeg uas tsis hnyav npaum 
li ntawd yuav muab txo tau kom raws li no (piv txwv li, ¼ 
phaus thaum uas tsis tau ua siav rau ib tug neeg uas muaj 75 
phaus).

Puas Yog Kuv Yuav Tau Tso Tseg Tsis Txhob Noj Ntses 
Ntxiv Lawm?

Tsis yog li...tsuas nco ntsoov ua raws li cov lus qhia nyob 
rau hauv daim ntawv no.

Cov Lus Qhia Ntxiv.
Cov no yog cov lus qhia dav dav raws li qhov uas tau 
ntsuas seb muaj mercury ntau npaum li cas nyob hauv cov 
ntses thoob hauv lub xeev Wisconsin thiab seb muaj mer-
cury ntau npaum li cas nyob hauv cov ntses uas coj mus 
muag xwb. Tseem muaj ib cov lus qhia meej ntxiv txog ib 
cov ntses los hauv Wisconsin cov pas dej thiab cov niam 
dej los uas twb tau muab los sim paub lawm.

Yog xav tau cov lus qhia txog mercury thiab lwm cov kab 
mob hauv Wisconsin cov ntses uas nuv tau los, saib hauv 
phau ntawv uas qhia tag nrho txog txoj kev noj ntses. Phau 
ntawv no muaj nyob rau ntawm Department of Natural 
Resources [DNR]) qhov chaw ua hauj lwm, koj qhov chaw 
pab cuam kev noj qab haus huv, los sis hauv web ntawm 
dnr.wi.gov/fish/consumption. Koj yuav nrhiav tau cov 
lus qhia ntxiv yog tias mus saib cov websites no: epa.gov/
fish; dhfs.wi.gov/eh/fish; and fda.gov.

Lus Qhia Txog Mercury Uas Muaj Nyob Hauv Ntses

Txhom ntses mas lom zem thiab nws kuj yog ib yam zoo 
noj. Ntses yog ib yam khoom noj uas zoo rau yus lub cev 
- muaj protein ntau thiab muaj cov rog tsawg. Tiam sis yog 
noj ntau dhau kuj yuav tsis zoo rau yus thiab. Tag nrho ntses 
mas muaj mercury nyob hauv. Kev noj cov ntses uas muaj 
mercury ntau dhau yuav muaj teeb meem rau koj thiab koj 
tus me nyuam kev noj qab haus huv. 

Yij Meem Noj Ntses 

Qhov zoo los ntawm kev noj ntses muaj ntau dua qhov tsis 
zoo yog koj ua raws li cov lus qhia nram qab no.

Daim ntawv qhia no yuav pab koj:
•	 txiav	txim	seb	yuav	noj	hom	ntses	twg,
•	 xyuas	seb	yuav	noj	ntses	heev	npaum	li	cas,	thiab
•	 paub	cov	ntses	uas	muaj	mercury	ntau	nyob	hauv.

Mercury

Ib qho mercury me me xwb yuav muaj peev xwm ua kom 
lub hlwb uas tseem tab tom pib loj hlob ntawd puas tsuaj 
tau. Li no cov me nyuam uas tseem yau, cov me nyuam uas 
tseem nyob hauv niam plab thiab cov me nyuam uas noj 
niam mis yog cov yuav raug ntau tshaj. Yog tau cov mercury 
ntau dhau yuav muaj teeb meem rau ib tug me nyuam nws 
kev coj tus cwj pwm thiab kev kawm hauv nws lub neej yav 
pes suab. Mercury tseem ua tau kom muaj kev puas tsuaj 
rau cov me nyuam uas twb loj lawm thiab cov laus. Cov 
me nyuam loj lawm thiab cov laus yuav muaj cov tsos mob 
xws li loog loog thiab rhiab rhiab, nco qab tsis meej, thiab 
tsis tshua pom kev zoo tom qab tau raug mercury lawm. 
Kev tshawb nrhiav tsis ntev los no nyob teb chaws Europe 
tau muab mercury txuas rau cov kev pauv ntawm kev mob 
plawv thiab ntshav siab. Mercury muaj tau los ntawm yam 
uas ib txwm xeeb muaj los ntawm ntuj tsim teb raug thiab 
yam uas yog tib neeg tsim tawm. Mercury hauv tej pa yuav 
ya mus rau hauv tej pas dej thiab cov niam dej. Ces nws 
yuav txoos ua ke nyob rau hauv cov ntses. Tag nrho cov 
ntses muaj ib co mercury, yog: 

* cov ntses uas txhom tau hauv Wisconsin cov pas dej 
thiab cov niam dej,                      

* cov ntses uas txhom tau hauv cov dej nyob hauv lwm 
lub xeev, thiab

* cov ntses uas koj yuav tom khw los sis noj hauv khw noj 
mov

Tiam sis, koj yuav tsis pom, tsis hnov tsw los sis saj tsis tau 
mercury hauv cov ntses. Li no nws thiaj yog ib qho tseem 
ceeb uas yuav tau paub seb cov ntses twg yog cov noj tau 
thiab cov twg yog cov noj tsis tau. 

Daim Ntawv 
Qhia RauTsev 

Neeg Txog 
Kev Noj Ntses

Cov lus qhia txog kev noj ntses 
kom tsis muaj mob rau cov ntses 
los hauv Wisconsin cov pas dej, 
cov pas hawv, thiab cov niam 

dej thiab rau cov ntses uas yuav 
hauv cov khw noj mov thiab cov 

khw yuav khoom noj.

Wisconsin Department of Health Services and 
Wisconsin Department of Natural Resources

